
PITIT MWEN AN KI NAN PRE-K 

Pou fasilite tranzisyon pitit mwen an nan pre-k, tanpri reponn kesyon sa yo 
epi bay pwofesè pitit ou a fòm sa a pandan premye semèn lekòl yo.

1. Non pitit ou a:  _____________________________________

2. Frè/sè:  __________________________________________
___________________________________________________
___________________________________________________
___________________________________________________
___________________________________________________

3. Abitid nan manje(manje espesyal oswa rejim alimantè)*:   
___________________________________________________
___________________________________________________
___________________________________________________
___________________________________________________
___________________________________________________

4. Alèji/medikaman*:  __________________________________
___________________________________________________
___________________________________________________
___________________________________________________
___________________________________________________

5. Lòt lang ou pale lakay ou:  _____________________________
___________________________________________________
___________________________________________________

6. Kiyès ki pran swen pitit ou a avan ak apre lekòl?  ____________
___________________________________________________
___________________________________________________

*Tanpri asire w pataje enfòmasyon sa yo ak enfimyè lekòl la ansanm ak lòt manm estaf k ap pran 
swen pitit ou a.

Byenveni nan  

Pre-K pou tout timoun 

Chè Paran,

Nou kontan poutèt ou deside enskri pitit ou a nan sistèm bon kalite 
edkasyon pre-k gratis, atan plen Vil Nouyòk la. Pre-K se yon gwo opòtinite 
pou tout timoun nou yo ki gen katran. Li bay yo baz yo bezwen pou 
Kindergarten ak yon aprantisaj pou lavi.

Pwofesè ak administratè devwe nou yo ki resevwa bon fòmasyon  
kreye salklas ki sennesof ak estriktire ki gen leson enteresan ak anrichisan 
pou elèv pre-K nou yo. Pitit ou a pral aprann ladrès enpòtan tankou kòman 
pou yo travay ak lòt timoun, poze kesyon, rezoud pwoblèm ak aprann  
mo nouvo. 

Nan tiliv sa a, w ap jwenn enfòmasyon enpòtan sou sa oumenm ak pitit  
ou a ka atann nan pre-K, ak kòman pou prepare pou yon ane lekòl k ap  
gen siksè. 

Vil Nouyòk pran yon angajman istorik pou bay fanmi tankou oumenm 
bon jan kalite pre-k gratis. Nou espere ou kontan menm jan avèk nou pou 
premye ane Pre-k pou tout timoun, epi nou swete oumenm ak pitit ou a 
bòn chans pandan w ap rantre nan sistèm edikasyon piblik nou an. 

Avèk senserite,

 Majistra Bill de Blasio  Chanselye Carmen Fariña 

5 Domèn Nan pre-K, timoun yo:

1 Metòd 
aprantisaj 

Devlope kreyativite ak kiryozite. Aprann kòman pou 
rezoud pwoblèm ak rete konsantre sou responsablite ki 
ankouraje kreyativite ak kiryozite timoun.

2 Devlopman  
fizik ak Sante

Angaje nan aktivite pou bati koòdinasyon misk ak  
men-je ki solid. Aprann metòd ki sennesof, sen tankou 
lavaj men ak enpòtans pou mete senti sekirite. 

3 Devlopman 
sosyal ak 
emosyonèl

Fòme rapò pozitif lakay, nan lekòl ak nan kominote a; 
pegzanp , nan aprann kòman pou eksprime santiman, 
pataje ak tann tou pa w.

4 Ladrès 
Kominikasyon  
ak Langaj

Timoun aprann tande, rakonte istwa, poze kesyon  
ak kominike ak lòt moun lè yo itilize plis mo konplèks 
nan konvèsasyon.

5 Konesans  
Mond lan

Aprann nonb; konte jiska 20. Konpare objè ki gen 
diferan dimansyon. Konprann ak dekri latè, espas  
ak èt vivan.

Yon lè pou aprann ak pwogrese
Nan Pre-K pou tout timoun, timoun ki nan kominote vil la ka benefisye 
nan yon ane bon kalite aprantisaj anplis. Kit pitit ou a nan yon lekòl leta 
distri, yon Community-Based Early Childhood Center (CBECC), oswa yon 
charter school, l ap nan yon anviwònman aprantisaj ki sennesof ki gen anpil 
opòtinite pou eksplore, dekouvri, patisipe nan aktivite aprantisaj enteresan, 
epi sosyalize yo ak lòt timoun ak adilt. Devlope ladrès sa yo kounye a pral ede 
pitit ou a reyisi nan lekòl, lakay ak nan lavi.

Nan pre-K, pitit ou a pral kòmanse pran konesans ak ladrès li bezwen pou 
gradye nan lekòl segondè tou prepare pou kolèj ak karyè, jan Nòm aprantisaj 
debaz inivèsèl Common Core Learning Standards (CCLS) di l la. Nòm yo nan 
pre-K, ke yo rele Baz pre-k Eta Nouyòk pou Common Core New York State 
Prekindergarten Foundation for the Common Core, presize senk domèn 
aprantisaj ak devlopman enpòtan, ke yo rele tou domèn. 

Aprann nonb; konte jiska 20. Konpare objè ki gen 
diferan dimansyon. Konprann ak dekri latè, espas  
ak èt vivan.

Aktivite klas Pre-K ak konsèy pou 
sipòte aprantisaj lakay

Pre-K bay timoun opòtinite pou bati yon baz ladrès, konesans ak metòd pou 
aprann ki pral nan avantaj yo pou ane k ap vini yo. Men kèk modèl aktivite 
salklas ak kèk ide sou sa ki pral ranfòse aprantisaj pitit ou a lakay. 

Jwèt sen 
Nan Pre-K: Timoun yo jwe deyò chak jou, si l fè bon tan. Jwe deyò ede 
timoun devlope misk yo, li amelyore koòdinasyon, epi li ranfòse bon abitid 
yo. Lakou rekreyasyon an ak pak se yon bon kote pou timoun aprann ladrès 
sosyal tankou tann tou pa yo, pale ak lòt moun, fè zanmi ak viv ansanm. 

Lakay: Mennen pitit ou a nan lakou a oswa nan pak la pou l gade. Soti deyò 
pou jwe jwèt tankou hopscotch, sote kòd, red light, green light ak desine 
avèk lakrè twotwa.  

Lè lekti
Nan Pre-K: Timoun yo tande istwa chak jou. Lekti awotvwa ankouraje  
yo poze kesyon, aprann mo nouvo ak diskite diferan pèsonaj ak konsèp. 
Pandan tan sa a, timoun yo ap devlope kapasite pou tande, li, ekri, pale ak 
kritike. Yo kontan pou tande sa ki pral pase chak fwa pwofesè a vire paj la. 

Lakay: Li diferan kalite liv avèk pitit ou a. Vizite bibliyotèk la epi pran liv istwa 
ak liv reyalite sou animal, moun, kote ak objè. Kite pitit ou a pran “picture 
walks” nan rakonte w istwa, nan gade foto ki nan yon liv. Poze kesyon sou sa 
ki ka rive apre oswa poukisa yon moun te fè yon bagay nan istwa a.

Sant aktivite 
Nan Pre-K: Pwogram yo òganize aktivite dapre sant, oswa zòn epi kite 
timoun yo deside kote yo vle ale, dekouvri ak aprann chak jou. Nan yon sant, 
paegzanp, timoun yo ka li, ekri, konstwi, koupe, pentire ak imajine. Lòt sant 
yo pèmèt timoun yo travay poukont yo oswa angwoup. Tout aktivite sa yo 
anseye timoun yo ladrès sosyal enpòtan. 

Lakay: Pèmèt pitit ou a pran desizyon sou sa yo mete pou ale lekòl, oswa ki 
koulè sèvyèt pou yo itilize. Mande pitit ou a pou l deside ki ekipman pou yo 
jwe nan lakou a oswa ki jwèt pou yo jwe ak yon zanmi. Apresa, ou ka pale sou 
eksperyans lan epi mandekòman plan pitit ou a te mache.

Reyinyon klas
Nan Pre-K: Timoun yo reyini ansanm epi yo vin tounen yon kominote moun 
k ap aprann, eksploratè ak zanmi. Yo diskite plan an pou jounen an. Yo bati 
kapasite langaj lè yo tande ak reyaji sou istwa yo, chante chanson ak resite 
rim pou timoun. 

Lakay: Pran yon tan espesyal pou chante chan, rakonte istwa ak resite 
powèm ak pitit ou a. Rakonte istwa sou bagay oumenm ak fanmi w te fè lè 
nou te jèn epi mande kisa pitit ou a panse.

Tan an tigwoup
Nan Pre-K: Timoun yo pase tan pou konsantre avèk pwofesè a ak lòt elèv lè 
yo nan ti gwoup. Avèk èd pwofesè a, yo devlope nouvo konesans ak metòd 
avèk sa yo aprann avèk kamarad yo.

Lakay: Pase tan avèk pitit ou a de lè sa posib. Fè konvèsasyon sou sa pitit ou 
a te aprann lekòl la. Pandan l ap benyen, pale sou jounen an, sou aktivite ak 
zanmi prefere l. 

Sa timoun aprann nan pre-K gen enpòtans li!

Prematènèl se premye etap nan prepare pitit 
ou pou kolèj ak karyè alavni.

Lè repa
Nan Pre-K: Timoun yo patisipe nan lè repa a. Anpil fwa, repa yo prepare nan 
estil fanmi pou timoun yo ka sèvi tèt yo ak pou kontinye aprann ladrès sosyal 
yo. Anpil fwa, pwofesè yo manje avèk timoun yo, pandan y ap bay egzanp 
bòn manyè ak konvèsasyon.

Lakay: Devlope woutin pou lè repa. Kite pitit ou a ede w prepare pou lè 
manje nan sèvi tab. Apresa, pitit ou a ka ede netwaye tab, mete asyèt nan 
evye oswa mete kouvè nan tiwa.

Rechèch montre lè paran ak fanmi patisipe nan edikasyon pitit yo  
ak lè timoun yo byen kore nan tranzisyon nan lekòl, timoun yo gen 
tandans travay pi byen lekòl, renmen lekòl plis ak rete lekòl pi lontan.1 
Pi ba a w ap jwenn kèk konsèy ou ka itilize pou sipòte tranzisyon pitit 
ou a nan Pre-K.2 

1   Mennen pitit ou nan bibliyotèk pou l pran plezi lè istwa pou l ka tande 
lòt moun k ap li pou li nan yon anviwònman an tigwoup.

2   Devlope woutin pou l kouche ak leve bonè avan lekòl kòmanse pou 
pitit ou a ka adapte l ak yon nouvo orè.

3   Pale ak pitit ou a sou sa li pi atann an septanm. Fè yon liv lakay sou 
nouvo eksperyans li pral fè nan Pre-K. 

4   Ede pitit ou a ekri non l sou sak liv lekòl la oswa sou lòt bagay. 

5   Chèche foto lè w te timoun ak foto manm fanmi w epi rakonte istwa 
sou jan w te ye lè w te konn ale lekòl.

6   Pèmèt yon moun ou fè konfyans pran swen pitit ou a pou yon ti tan 
kout si l pa janm resevwa swen nan menm yon moun ki pa fanmi l. 
Rasire pitit ou a ke w ap retounen epi ke li ansekirite ak lòt moun.

7   Fè pitit ou a mete yon foto l oswa foto fanmi w nan sak li pou fè l sonje 
l ap wè w nan yon ti tan. Ou ka tou fè pitit ou a pran yon jwèt li pi 
renmen pou l ale lekòl pou fè l santi li lakay li.

Konsèy pou yon 
Tranzisyon ki swa  
nan Pre-K

1 Marielle Bohan-Baker, Priscilla M.D. Little Harvard Family Research Project, 2002; Ramey & Ramey, 
1994; The High Scope Perry Preschool Project: Lifetime Effects: The HighScope Perry Preschool Study 
Through Age 40 (2005) http://www.highscope.org/content.asp?contentid=219
2 Kèk nan konsèy ki la a se konsèy ki adapte ak atik “13 Tips for Starting Preschool,” ke Diane Tunis, 
Rhonda Kleiner, ak Fredda Band Loewenstein ekri epi ki disponib nan sit wèb http://families.naeyc.org/
learning-and-development/music-math-more/13-tips-starting-preschool.

8   Men liv sou kòmanse lekòl ak di orevwa. Lè w ap li liv sa yo avèk pitit 
ou a, pale sou kòman fanmi an toujou retounen. Men kèk liv sou 
tranzisyon: 

• David Goes to School David Shannon ki ekri l
• Love You Forever Robert Munsch ki ekri l
• Franklin Goes to School Paulette Bourgeois ki ekri l
• I Love You Little One Nancy Tafuri ki ekri l
• You Go Away Dorothy Corey ki ekri l
• First Day of School Anne Rockwell ki ekri l
• When I Miss You Cornelia Maude Spelman ki ekri l
• It’s Time for Preschool Esme Raj Codell ki ekri l 
• A Pocketful of Kisses Audrey Penn ki ekri l

9   Adaptasyon pou separasyon pran tan. Nan kòmansman, pitit ou a ka 
santi li enpasyan oswa nève. Se nòmal. Konprann jan li santi l la epi 
sipòte l pou l adapte chak jou.

10   Ede pitit ou a konprann se yon nouvo eksperyans epi w ap pataje l 
avèk li. 

Kalandriye ane lekòl 2014-2015 pou elèv Pre-Kindergarten ki nan lekòl leta Distri 
Orè pou Community-Based Early Childhood Centers (CBECCs) ak charter schools yo ka diferan.  

Tanpri kontakte lekòl ou a pou plis enfòmasyon. 

1ye Septanm Labor Day (lekòl fèmen)

4 Septanm Premye jou lekòl, demi jounen pou elèv pre-K lekòl leta

5 Septanm Demi jounen pou elèv pre-K lekòl leta

8 Septanm Premye jounen konplè pou elèv pre-K lekòl leta

25 -26 Septanm Rosh Hashanah (lekòl fèmen)

13 oktòb Vakans pou Columbus Day (lekòl fèmen)

23 oktòb Pa gen lekòl pou elèv pre-K lekòl leta

Kòmansman Oktòb–  
Kòmansman Novanm

Peryòd pou soumèt fòm demand pou pran tès Request for Testing (RFT) 
pou pwogram* Gifted and Talented (G&T) 2015-2016

4 Novanm Jounen eleksyon, pa p gen lekòl

11 novanm Konje Veterans Day( (lekòl fèmen)

20 Novanm Pa gen lekòl pou elèv pre-K lekòl leta

28-28 Novanm Vakans Thanksgiving (lekòl fèmen)

24 Desanm – 2 Janvye Vakans ivè (lekòl fèmen); elèv yo ap retounen lekòl 5 

janvye Peryòd aplikasyon pou Kindergarten kòmanse*

Janvye – Fevriye Egzamen pou G & T*

19 janvye Fèt Dr. Martin Luther King, Jr. (lekòl fèmen)

29 janvye Pa gen lekòl pou elèv pre-K lekòl leta

Fevriye Delè* aplikasyon pou Kindergarten

16-20 Fevriye Vakans mwatye ivè (lekòl fèmen)

Avril Y ap voye rapò nòt ak aplikasyon yo ba elèv ki elijib yo; 
Delè* aplikasyon pou G & T

Avril Y ap distribiye òf plas pou Kindergarten nan kòmansman avril; fòmalite 
enskripsyon pou Kindergarten yo ap kòmanse nan fen avril*

3-10 Avril Vakans prentan (lekòl fèmen); elèv yo ap retounen lekòl 13 avril

Avril 23 Pa gen lekòl pou elèv pre-K lekòl leta

Fen me Y ap voye lèt sou desizyon G&T yo ba fanmi yo*

25 Me Konje Memorial Day (lekòl fèmen)

Kòmansman Jen Fanmi yo ap aksepte/refize òf* plas G&T yo fè yo

4 jen Jounen konferans Chanselye a, pa p gen lekòl

26 jen Dènye jou lekòl pou tout elèv lekòl leta

* Evènman sa yo aplike pou tout timoun ki fèt an 2010 ki abite nan Vil Nouyòk k ap rantre nan kindergar-
ten nan lekòl leta nan ane lekòl 2015-2016 la. 

Pou konnen orè lekòl leta ak orè konferans pwofesè-paran yo okonplè, tanpri ale sou:  

http://schools.nyc.gov/Calendar. 

➤   Pou enfòme plis sou pre-K ak kòman ou ka sipòte 
aprantisaj ak devlopman pitit ou a andeyò salklas la, 
tanpri ale sou:  schools.nyc.gov/earlychildhood

➤   Pou jwenn enfòmasyon sou sèvis edikasyon  
espesyal nan pre-K, tanpri ale sou:   
schools.nyc.gov/specialeducation 

➤   Pou jwenn enfòmasyon sou admisyon nan 
Kindergarten, tanpri ale sou:  
schools.nyc.gov/kindergarten

➤   Pou jwenn enfòmasyon sou pwogram Gifted and 
Talented (G&T) apati Kindergarten, tanpri ale sou:  
schools.nyc.gov/gt

➤   Pou rete konekte, ale sou:  
schools.nyc.gov/subscribe  

Nou kontan pou nou genyen w kòm asosye epi n ap tann 
pou nou bay pitit ou a opòtinite pou l aprann, devlope ak 
pwogrese. 

7. Ki aktivite pitit ou a pi renmen ?  ________________________
___________________________________________________
___________________________________________________

8. Ki jwèt pitit ou a pi renmen ? ___________________________
___________________________________________________

9. Kisa ki pi gwo fòs pitit ou a?  ___________________________
___________________________________________________
___________________________________________________
___________________________________________________

10. Ki espwa ak rèv ou genyen pou pitit ou a?  ________________
___________________________________________________
___________________________________________________

11. Kisa ou plis vle pou pitit ou a aprann ane sa a?  ____________
___________________________________________________
___________________________________________________

12. Èske w gen talan, enterè espesyal, fèt kiltirèl oswa travay ou ta 
renmen pataje? Paegzanp, jwe yon enstriman, fè jaden, anseye sou 
animal domestik, koud oswa fè travay chapant. _______________
___________________________________________________
___________________________________________________

13. Tanpri pataje nenpòt enkyetid ou ta genyen:  ______________
___________________________________________________
___________________________________________________
___________________________________________________

Mèsi epi Byenveni nan Pre-K!

___________________________________________________

11. Kisa ou plis vle pou pitit ou a aprann ane sa a?  ____________
___________________________________________________
___________________________________________________

12. Èske w gen talan, enterè espesyal, fèt kiltirèl oswa travay ou ta 
renmen pataje? Paegzanp, jwe yon enstriman, fè jaden, anseye sou 
animal domestik, koud oswa fè travay chapant. _______________
___________________________________________________
___________________________________________________

13. Tanpri pataje nenpòt enkyetid ou ta genyen:  ______________
___________________________________________________
___________________________________________________
___________________________________________________

